
GOUVÈNÈ CUOMO ANONSE ACHÈVMAN KONSTRIKSYON WOUT NAN PWOJÈ 

$93 MILYON NEWBURGH-BEACON BRIDGE  

 
Gouvènè Andrew M. Cuomo jodi a te anonse ke konstriksyon wout nan Newburgh-
Beacon Bridge la fini e tout liy yo reouvri jodia. Nan kad pwogram Travay New York la, 
pwojè a se yon pati nan gwo efò eta a pou l rebati enfrastrikti ki ansyen pou l fè yo vin pi 
bon ak pi rezistan pase anvan. 
 
“Pon sa a enpòtan anpil nan rejyon Mid-Hudson nan, e amelyorasyon sa yo pral asire 
mwens konjesyon ak vwayaj ki pi fasil pou plizyè ane kap vini," Gouvènè  Cuomo te 
deklare. “Pwojè sa a se yon lòt etap nan pwogrè nou fè nan rebati pwojè enfrastrikti 
enpòtan ki pral sipòte aktivite ekonomik ak kenbe rejyon sa a an mouvman.” 
 
Anplis de nouvo pano pon yo, estrikti an asye ki sipòte pon an te ranfòse e yo te ajoute 
yon kouch beton pou pwoteje pon an. Nan kad Inisyativ Chofè Anvan Gouvènè  Cuomo 
a, enpak konstriksyon an te minimize nan evite konstriksyon pandan jou konje ak fè 
travay ki bay plis traka yo lannwit. Retire sistèm sekirite anba pon an ak ranplasman 
pòtik anlè yo pral fèt tou avèk mwens pètibasyon nan semèn kap vini yo. 
 
Avèk yon pewòl apeprè $50 milyon, pwojè a te kreye plizyè santèn djòb pandan de ane 
ak mwatye ki sot pase yo. Pandan konstriksyon konplè a, apeprè 90 travayè te sou plas 
nan pon an avèk yon pakèt lòt nan izin asye a ak nan manifakti poto beton yo. 
 
Newburgh-Beacon Bridge pote Interstate 84 atravè Hudson River. Apeprè 67,000 
machin travèse toude bò pon an chak jou ki totalize apeprè 25 million machin chak ane. 
 
“Sa se pi gwo pwojè Bridge Authority te antreprann nan tout istwa li,” Direktè Egzekitif 
Bridge Authority Joseph Ruggiero te deklare. “Nou kontan avèk siksè ansanm avèk 
enpak pozitif li pral genyen sou rejyon an  pandan plizyè ane. Mwen remèsye Gouvènè 
Cuomo pou angajman li nan rebati enfrastrikti eta a e nap tan reyalizasyon plizyè lòt 
pwojè ankò.” 
 
“Misyon Bridge Authority se pou opere ak konsève pon li yo pou benefis moun ki nan 
eta a,” Direktè Bridge Authority  Richard A. Gerentine te deklare. “Pwojè sa a non 
sèlman yon avantaj pou piblik la anjeneral, men li anplwaye plizyè travayè lokal ki gen 

gwo fyète nan travay yo te gen chans akonpli a. Gras a Gouvènè Cuomo, nou te 
konplete pwojè sa a san gwo tèt chaje e nou te fè yon pon ki pral reziste nan sèvis chak 
jou pou plizyè ane.”  
 
Senatè Bill Larkin te deklare, “Rebati enfrastrikti se pi gwo priyorite pou nou. Mwen 
vle remèsye Gouvènè Cuomo pou lidèchip li nan zafè sa ak konsantrasyon li nan 
adrese bezwen enfrastrikti yo atravè eta a. Achèvman konstriksyon wout nan Hamilton 
Fish Newburgh-Beacon Bridge la pral gen yon enpak ki pozitif nan kalite lavi plizyè 
milye elektè toupatou nan distri mwen an.” 
 
Senatè Sue Serino te deklare, “Achèvman rapid travay nan Newburgh-Beacon Bridge 
la, se yon vrè viktwa pou vwayajè ansanm ak vizitè yo. Pandan ke konstriksyon yo te 
bay enkonvenyans pafwa, amelyore bezwen enfrastrikti nou rete yon priyorite pou nou 
fè bagay yo fonksyone efikasman ak nan sekirite pou tout rezidan yo. Mwen bat bravo 
pou Gouvènè a ki te ede amelyore kalite lavi isit la nan Hudson Valley.” 
 
Manm Asanble Frank Skartados te deklare, "Travay reparasyon nan Newburgh-
Beacon Hamilton Fish Bridge montre kijan gouvènman eta a travay sou youn nan 
fonksyon prensipal li yo: konstriksyon ak konsèvasyon enfrastrikti. Wi, travay yo te pran 
tan, reta fristre, men kounye a nou ka pase sou pon an nan sekirite ak konfò, e nou ka 
depann de reyalite ke lap rete la san pwoblèm pou plizyè ane." 
 
Egzekitif Konte Orange Steven M. Neuhaus te deklare, “Pwojè Enfrastrikti tankou sa 
a enpòtan pou rezidan yo toupatou nan Hudson Valley.  Newburgh-Beacon Bridge se 
yon lyezon enpòtan pou plizyè vwayajè nan Orange County e achèvman pwojè sa a 
pral sètènman fè yo kondwi pi fasil. Pon sa bati pou l reziste pou plizyè ane. Lè re-
ouvèti a tonbe byen avèk Sezon Fèt ki pral vini yo.”  
 
Egzekitif Konte Dutchess Marcus J. Molinaro te deklare, “Nou rekonesan pou 
konsantrasyon Gouvènè Cuomo nan amelyorasyon enfrastrikti ki ansyen yo toupatou 
nan Eta New York, patikilyèman Newburgh-Beacon Bridge la. Newburgh-Beacon Bridge 
sèvi kòm yon avantaj transpòtasyon enpòtan ki konekte  Konte Dutchess ak lòt 
kominote yo nan Hudson Valley, kap ogmante touris nan rejyon nou an. Mwen remèsye 
tout moun ki te patisipe yo, patikilyèman travayè yo, nan achèvman san reta gwo pwojè 
reparasyon pon sa a.” 
 
Travay la te kòmanse nan sezon ete 2013 avèk enstalasyon premye pano yo nan mwa 
Oktòb. Òf konstriksyon an te ale jwenn Kiska Construction nan dat 31 Janvye 2013 pou 
$93,118,000. Prim nan te ogmante de $1,587,076 pou konplete travay siplemantè an 
2015. 
 
Nan 1997, Newburgh-Beacon Bridge te chanje non nan yon seremoni pou “Hamilton 
Fish Newburgh-Beacon Bridge” nan onè Hamilton Fish (1808-1893), ki te sèvi kòm 
Gouvènè New York, Senatè Ameriken ak Sekretè Deta Etazini, ak pou senk jenerasyon 
Fanmi Fish ki te reprezante Hudson Valley nan kongrè, Lejislati Eta a ak Kabinè 
Prezidansyèl nan administrasyon Lincoln la depi ane 1990 yo. 

New York State Bridge Authority posede ak opere senk pasaj pou machin nan Hudson 
River e li responsab poul antreteni twotwa ki bay sou Hudson Railroad Bridge.  Bridge 
Authority pat resevwa okenn lajan federal oswa eta pou wout e li endepandan pou 
antretyen ak fonksyonman li. Authority te pran 15-ane bon pou l finanse konstriksyon an 
e li pral peye bon sa yo nan revni tòll li ramase. 

